
Արձանագրային

            ----------------------------------------------------------------------------------------

Գ. Դանիելյան
Ամալյա Ենգոյան ______________ ,,         ,, սեպտեմբերի 2010 թ.

Արամ Կարապետյան __________ ,,         ,, սեպտեմբերի 2010 թ.
Արթուր Սարգսյան _____________ ,,         ,, սեպտեմբերի 2010 թ.
ՆԱԽԱԳԻԾ
-------------

             ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
             ԱԶԳԱՅԻՆ  ԺՈՂՈՎԻ   ՆԱԽԱԳԱՀ

Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզ​րա​​կացությունը Հա​​յաստանի Հանրապետության Ազգային ժողովի պատգամավորներ Գալուստ Սա​​հակյանի, Հեր​մի​նե Նաղդալյանի և Արաիկ Հովհաննիսյանի` օրենսդրական նա​խա​ձեռ​նու​թյան կարգով ներկայացրած «Հա​յաստանի Հանրապետության ընտանեկան օրենսգրքում փոփո​խու​թյուն​​ներ և լրացումներ կատարելու մասին», «Հա​յաստանի Հանրապետության քա​ղա​քա​ցիական դա​տա​​վա​րու​թյան օրենսգրքում փոփոխություն կա​տա​րե​լու մա​սին», «Հայաստանի Հանրապետության քա​ղա​քա​ցիական օրենս​գրքում լրացումներ կատարելու մա​սին», «Հայաստանի Հանրապե​տու​թյան ընտ​րա​կան օրենսգրքում փոփոխություն կատարելու մա​սին», «Հայաստանի Հան​րա​պե​​տության աշ​խա​տանքային օրենսգրքում լրացումներ կատարելու մա​սին» և «Հայաստանի Հան​րա​պետության քրեական օրենսգրքում լրացում կատարելու մասին» Հայաս​տա​​​​նի Հան​րապետության օրենքների նախագծերի փաթեթի լրա​​մշակված տարբերակի  վերաբերյալ:

1. «Հայաստանի Հանրապետության ընտանեկան օրենսգրքում փոփո​խու​թյուն​ներ և լրա​ցում​ներ կա​տարելու մասին» Հայաստանի Հանրապետության օրենքի նախագծի վերաբերյալ հայտնում ենք, որ`
1) 2-րդ հոդվածն անհրաժեշտ է լրամշակել, նկատի ունենալով որ բժշկական հետա​զոտության նպատակը պետք է լինի հղիության փաստի առկայության հավաստումը,

2) 3-րդ հոդվածով առաջարկվող փոփոխությունն անընդունելի է, քանի որ Հայաստանի Հան​​րա​պետության ընտանեկան օրենսգրքի 13-րդ հոդվածի 3-րդ մասի սահմանափակումը գոր​ծում է ամուս​նու կողմից ամուսնալուծության համար դատարան հայց կամ ՔԿԱԳ մարմնին ամուսնա​լու​ծու​թյան դիմում ներկայացնելիս։ Այն ուղղված է կնոջը հղիության ընթացքում ամուսնալուծության հետ կապված անհանգստություններից և ապրումներից զերծ պահելուն, այսինքն՝ այն նաև ուղղված է մոր և երեխայի առողջության պահպանությանը, 


3) 4-րդ և 5-րդ հոդվածների առաջարկվող փոփոխություններն անընդունելի են հետևյալ հիմ​նա​վորմամբ`

ա. Հայաստանի Հանրապետության ընտանեկան օրենսգրքի 6-րդ գլուխը նվիրված է ամու​​սին​նե​րի անձնական ոչ գույքային իրավունքներին և պարտականություններին, որոնք սահ​մանում են ըն​տա​նիքում նրանց փոխհարաբերությունների հիմքերը։ Այդ փոխհա​րա​բե​րու​թյուն​ները ձևավորվում են այն հաշվով, որ որոշակի իրավունքների իրականացման ժամանակ ամու​սիններից յուրաքանչյուրն ամ​բողջովին անկախ է և իրավունք ունի ինքնուրույն, առանց որևէ կողմնակի ազդեցության, ընտրել իր համար, օրինակ, զբաղմունք, մասնագիտություն, գոր​ծունեության ոլորտ՝ առաջնորդվելով բացա​ռա​պես սեփական ցանկություններով, հնարա​վո​րություններով, կոչումով և այլն։ Միևնույն ժամանակ հա​մատեղ կյանքի բազմաթիվ հարցեր պետք է որոշվեն ամուսինների կողմից միասին, հա​վա​սա​րու​թյան սկզբունքով ինչը ամ​րա​գրված է նաև Հայաստանի Հանրապետության Սահմանադրության 35-րդ հոդ​վածով՝ առաջին հերթին հաշվի առնելով ընտանիքի շահերը։

Ամուսինների վերը թվարկված անձնական ոչ գույքային իրավունքները վերաբերվում են այն իրա​վունքներին, որոնք ապահովում են ամուսինների սոցիալական գոյությունը։

Ամուսիններից յուրաքանչյուրի՝ զբաղմունքի, մասնագիտության և գործունեության ոլոր​տի ընտ​րության ազատությունն անմիջապես կապված է անալոգիական սահմանադրական սկզբունքի՝ յու​րաքանչյուր քաղաքացի ունի աշխատանքի ազատ ընտրության իրավունք, և մար​դու և քաղաքացու իրա​վունքների և ազատությունների հավասարության սկզբունքի հետ։ Նկա​տի ունենալով դա՝ ամու​սին​ներից յուրաքանչյուրը կարող է կամ վարձու աշխատանք կա​տա​րել կամ լինել ձեռնարկող, նա​խա​ձեռ​նող (անհատ ձեռներեց) կամ ընդհանրապես որևէ աշ​խա​տանքային գործունեությամբ չզբաղվել։ Քանի որ սահմանադրական սկզբունքի համաձայն յու​րաքանչյուր քաղաքացի ունի ազատ տե​ղա​շարժ​ման, բնակության և գտնվելու վայրի ընտ​րու​թյան իրավունք, ամուսիններից յուրաքանչյուրին պատ​կանում է համապատասխան՝ ազատ տե​ղաշարժման, բնակության և գտնվելու վայրի ընտ​րու​թյան իրավունքները։ 


Ինչ վերաբերվում է ամուսինների գույքային իրավունքներին, ապա Հայաստանի Հանրա​պե​​տու​թյան օրենսդրությունը հստակ սահմանում է, որ ամուսնության ընթացքում ամու​սին​ների ձեռք​բե​րած գույքը նրանց համատեղ սեփականությունն է։ 


Ամուսիններին նաև իրավունք է վերապահվում կնքել ամուսնական պայմանագիր մինչև ամուս​նություն կնքելը և ամուսնության ցանկացած ժամանակահատվածում՝ փոփոխելով ընդհանուր սեփականության շրջանակը, սահմանել համատեղ, բաժնային և յուրաքանչյուրի սեփականություն՝ ամուսինների ողջ կամ յուրաքանչյուրի գույքի, կամ դրա առանձին տեսակների նկատմամբ։
բ. 5-րդ հոդվածով նախատեսված լրացումը լուրջ հիմնավորման կարիք ունի, քանի որ պարզ չէ, թե` 

- ինչ չափանիշներով  է որոշվելու, թե չաշխատող ամուսինը զբաղվել է արդ​յոք տնա​յին տնտեսությամբ, նպաստե՞լ է ամուսնու կարիերայի աճին և այլն,
- ինչ §արդարացի փոխհատուցման¦ մասին է խոսքը, ինչ կար​գով և ում կող​մից է այն տրամադրվելու, պե​տու​թյան, թե` ամուսնու: Նույն դիտողությունը վերաբե​րում է նաև §Հա​յաստանի Հանրապետության քա​ղա​քա​ցիական օրենսգրքում լրացումներ կատարելու մասին¦ Հայաստանի Հան​րապետության օրենքի նախա​գծի 3-րդ հոդվածին:
գ. անհրաժեշտ է նկատի ունենալ որ, համաձայն Հայաստանի Հան​րա​պե​տու​թյան քա​ղա​քա​ցի​ա​կան օրենսգրքի 201-րդ և Հայաստանի Հանրա​պե​տու​թյան ընտանեկան օրենսգրքի 26-րդ հոդ​ված​նե​րի` ամուսնության ընթացքում ամու​սինների ձեռք բերած գույքը նրանց համատեղ սեփականությունն է, եթե այլ բան նա​խատեսված չէ նրանց միջև կնքված պայմանագրով:
2. «Հայաստանի Հանրապետության քաղաքացիական դատավարության օրենսգրքում փո​փո​խու​թյուն կատարելու մասին» Հայաստանի Հանրապետության օրենքի նախագծի 1-ին հոդվածում «8» թվից առաջ անհրաժեշտ է լրացնել «1-ին մասի» բառերը:
3.  §Հայաստանի Հանրապետության քաղաքացիական օրենսգրքում լրացումներ և փո​փո​խու​թյուն կատարելու մասին¦ Հայաստանի Հանրապետության օրենքի նախա​գծի վե​րա​բեր​յալ հայտնում ենք, որ`
1) 1-ին հոդվածով նախատեսվող լրացումն ըստ էության անհավասար պայ​մաններ է ստեղ​ծում ձեռ​նարկատիրական գործունեությամբ զբաղվելու համար, քանի որ կնոջ հա​մար ստեղ​ծում է ար​տոն​յալ պայմաններ: Հայաստանի Հանրապետության  քաղաքացիական օրենս​գրքի 2-րդ հոդվածը հա​վա​սար պայմաններ է սահմանում բոլոր ձեռնարկատիրական գործու​նեու​թյամբ զբաղ​վող անձանց` և տղա​մարդկանց, և կանանց համար: Նախագծով ներկայացված դրույ​թը չի բխում Հայաստանի Հան​րա​պե​տության Սահմանադրության 33.1-ին հոդվածի պա​հանջ​​նե​րից և հակասում է Հայաստանի Հան​րա​պե​տության Սահմանադրության 14.1-ին հոդ​վա​ծին:
Բացի դրանից` օրենքի նախագծի նույն հոդվածում պարզ չէ, թե որոնք են §հա​մա​պա​տաս​խան մի​ջոցները¦ և պետությունն ինչպես է §ձեռնարկելու¦ դրանց իրակա​նա​ցումը.
2) 2-րդ հոդվածը լուրջ հիմնավորման կարիք ունի, քանի որ պարզ չէ, թե ինչպես է որոշ​վելու, թե որ ամուսիններից մեկն է նպաստել մյուսի կարիերայի աճին: Գտնում ենք, որ նման ձևակերպումը պրակտիկայում կարող է լուրջ խնդիրներ առաջացնել.

3) 3-րդ հոդվածն ավելորդ է, քանի որ օրենսգրքի 1058-րդ հոդվածը սահմանում է վնա​սի հատուցման համար պատասխանատվության ընդհանուր հիմքերը, ուստի, բռնու​​​​թյան գործոնն առանձնացնելը սխալ է և խախտում է նշված հոդվածի հիմնական սկզբուն​քը:

4. §Հայաստանի Հանրապետության ընտրական օրենսգրքում փոփոխություն կա​տա​րե​լու մասին¦ Հայաստանի Հանրապետության օրենքի նախագծի վերաբերյալ դիտողություններ չու​նենք:


5. «Հայաստանի Հանրապետության աշխատանքային օրենսգրքում լրացումներ կա​տա​րելու մա​սին» Հայաստանի Հանրապետության օրենքի նախագծի վերաբերյալ դիտողություններ չունենք:

6. §Հայաստանի Հանրապետության քրեական օրենսգրքում լրացում կատա​րե​լու մա​սին¦ Հա​յաս​տանի Հանրապետության օրենքի նախագծով առա​ջարկ​վող հոդ​վա​ծի դիսպոզիցիան իրա​վա​կի​րառ պրակտիկայում կարող է լուրջ խնդիրներ առա​ջաց​նել: Մաս​նավորապես, պարզ չէ, թե ինչպես պետք է ապացուցվի, որ ամուսինն իր գործո​ղու​թյուն​նե​րով դրդել է կնոջն ապօ​րինի աբորտ կատարելուն:

Նույն հոդվածում պարզաբանման կարիք ունի §ինքնաբորտ¦ հասկացությունը: 

Ելնելով նշվածից՝ Հայաստանի Հանրապետության կառավարությունը գտնում է, որ  ներ​կայաց​ված օրենքների նախագծերի փա​թե​թը լրամշակման կարիք ունի: 

Միաժամանակ հայտնում ենք, որ, ներկայացված օրենքների նախագծերի փաթեթը Հա​յաս​տա​նի Հան​րա​պետության Ազգային ժողովում քննարկելիս, հարակից զեկուց​մամբ հանդես կգա Հա​յաստանի Հան​րապետության արդարադատության նախարարի առա​ջին տեղակալ Գևորգ Մալխասյանը:

                    Հարգանքով`

            ՏԻԳՐԱՆ  ՍԱՐԳՍՅԱՆ

       Հայաստանի Հանրապետության  կառավարության աշխատակազմի ղեկավար 

           Պարոն  Դ. Սարգսյանին
Ի կատարումն ՀՀ կառավարության 2010 թվականի սեպտեմբերի

6-ի, 02/10.1/10614-10 թվակիր հանձնարարականի

Հարգելի պարոն Սարգսյան,

Կից ներկայացնում ենք <<Հայաստանի Հանրապետության ընտանեկան օրենսգրքում փոփոխություններ և լրացումներ կատարելու մասին>>, <<Հայաստանի Հանրապետության քաղաքացիական դատավարության օրենսգրքում փոփոխություն կատարելու մասին>>, <<Հայաստանի Հանրապետության քաղաքացիական օրենսգրքում լրացումներ կատարելու մասին>>, <<Հայաստանի Հանրապետության ընտրական օրենսգրքում փոփոխություն կատարելու մասին>>, <<Հայաստանի Հանրապետության աշխատանքային օրենսգրքում լրացումներ կատարելու մասին>> և <<Հայաստանի Հանրապետության քրեական օրենսգրքում լրացում կատարելու մասին>> Հայաստանի Հանրապետության օրենքների նախագծերի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը: 

                         Հարգանքով`

                         Գ. ԴԱՆԻԵԼՅԱՆ

Կատարող` Իրավական ակտերի փորձաքննության վարչություն 
Ն. Սարգսյան

  ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

<<Հայաստանի Հանրապետության ընտանեկան օրենսգրքում փոփոխություններ և լրացումներ կատարելու մասին>>, <<Հայաստանի Հանրապետության քաղաքացիական դատավարության օրենսգրքում փոփոխություն կատարելու մասին>>, <<Հայաստանի Հանրապետության քաղաքացիական օրենսգրքում լրացումներ կատարելու մասին>>, <<Հայաստանի Հանրապետության ընտրական օրենսգրքում փոփոխություն կատարելու մասին>>, <<Հայաստանի Հանրապետության աշխատանքային օրենսգրքում լրացումներ կատարելու մասին>> և <<Հայաստանի Հանրապետության քրեական օրենսգրքում լրացում կատարելու մասին>> Հայաստանի Հանրապետության օրենքների նախագծերի վերաբերյալ
1. <<Հայաստանի Հանրապետության ընտանեկան օրենսգրքում փոփոխություններ և լրացումներ կատարելու մասին>>  Հայաստանի Հանրապետության օրենքի նախագծի /այսուհետ` Օրենքի նախագիծ/ 1-ին և 2-րդ հոդվածների առաջարկվող փոփոխություններն անընդունելի են հետևյալ պատճառաբանությամբ՝
1/ 1-ին հոդվածի համաձայն` նախատեսվում է կնոջ համար ամուսնական տարիքը սահմանել 18 տարին: Մեր կարծիքով, նշված հանգամանքը վատթարացնում է կնոջ համար Օրենսգրքով նախատեսված պայմանները, մասնավորապես` սահմանափակում է կնոջ հնարավորություններն ավելի վաղ տարիքում` 17 տարեկանում  ամուսնանալու հարցում:  


Բացի այդ, ակնհայտ է, որ աղջիկների սեռահասունացումը որպես հարավային երկիր ժամանակակից աքսելերացիայի պայմաններում առավել արագ է զարգանում, ինչի վկայությունն է նաև վիճակագրական տվյալները։ Հայաստանի Հանրապետությունում 2008 թվականին 17 տարեկան մայրերից ծնվել են 370, իսկ 2009 թվականին՝ 357 երեխա։ Միայն վերջին երեք տարվա ընթացքում ՔԿԱԳ մարմիններում գրանցվել է 17 տարեկան կանանց շուրջ 300 ամուսնություն։
Միաժամանակ, ՀՀ ընտանեկան օրենսգիրքը, ՀՀ քաղաքացիական օրենսգիրքը երեխաների նկատմամբ իրավունքների և պարտականությունների տեսանկյունից հստակ կարգավորում է նաև այն դեպքերը, երբ ծնողը անչափահաս է։

Քաղաքացիական կացության ակտերի գրանցման ոլորտում պրակտիկան ցույց է տալիս, որ որևէ օրենսդրական խնդիր 17 տարեկան մայրերի երեխաների գրանցման և 17 տարեկան աղջիկների ամուսնությունները գրանցելու դեպքերում չի առաջանում։ Ընդհակառակը՝ առաջարկվող փոփոխությունը կառաջացնի անհավասարություն, քանի որ վերը նշված վիճակագրական տվյալները ապացույցն է նրա, որ ՀՀ օրենսդրությունը, տվյալ դեպքում, ճկուն է։ Այն պաշտպանում է քաղաքացիների շահերը, հաշվի է առնված Հայաստանի Հանրապետությունում ռեալ իրականությունը։ 

2/ Բացի այդ, 2-րդ հոդվածի համաձայն նախատեսվում է բժշկական հետազոտության արդյունքների հիման վրա հնարավորություն տալ կանանց ամուսնանալ 17 տարեկանից: Նշված մոտեցումը ընդունելի չէ, քանի որ ամուսնական տարիքի սահմանումը պետք է նախատեսվի օրենքով, այլ ոչ թե բժշկական հետազոտության արդյունքների հիման վրա:

2. Օրենքի նախագծի 3-րդ հոդվածի առաջարկվող փոփոխությունն անընդունելի է, քանի որ ՀՀ ընտանեկան օրենսգրքի 13-րդ հոդվածի 3-րդ մասի սահմանափակումը գործում է ամուսնու կողմից ամուսնալուծության համար ինչպես դատարան հայց ներկայացնելիս, այնպես էլ նրա կողմից ամուսնալուծության դիմում ՔԿԱԳ մարմին ներկայացնելիս։ Այն ուղղված է կնոջը հղիության ընթացքում ամուսնալուծության հետ կապված անհանգստություններից և ապրումներից զերծ պահելուն, այսինքն՝ այն նաև ուղղված է մոր և երեխայի առողջության պահպանությանը։ 

3. Օրենքի նախագծի 4-րդ և 5-րդ հոդվածների առաջարկվող փոփոխություններն անընդունելի ենք համարում հետևյալ պատճառաբանությամբ՝
1/ ՀՀ ընտանեկան օրենսգրքի 6-րդ գլուխը նվիրված է ամուսինների անձնական ոչ գույքային իրավունքներին և պարտականություններին, որոնք սահմանում են ընտանիքում նրանց փոխհարաբերությունների հիմքերը։

Այդ փոխհարաբերությունները ձևավորվում են այն հաշվով, որ որոշակի իրավունքների իրականացման ժամանակ ամուսիններից յուրաքանչյուրն ամբողջովին անկախ է և իրավունք ունի ինքնուրույն, առանց որևէ կողմնակի ազդեցության ընտրել իր համար, օրինակ, զբաղմունք, մասնագիտություն, գործունեության ոլորտ՝ առաջնորդվելով բացառապես սեփական ցանկություններով, հնարավորություններով, կոչումով և այլն։ Միևնույն ժամանակ համատեղ կյանքի բազմաթիվ հարցեր պետք է որոշվեն ամուսինների կողմից միասին, հավասարության սկզբունքով ինչը ամրագրված է նաև ՀՀ սահմանադրության 35-րդ հոդվածով՝ առաջին հերթին հաշվի առնելով ընտանիքի շահերը։

Ամուսինների վերը թվարկված անձնական ոչ գույքային իրավունքները վերաբերվում են այն իրավունքներին, որոնք ապահովում են ամուսինների սոցիալական գոյությունը։

Ամուսիններից յուրաքանչյուրի՝ զբաղմունքի, մասնագիտության և գործունեության ոլորտի ընտրության ազատությունն անմիջապես կապված է անալոգիական սահմանադրական սկզբունքի՝ յուրաքանչյուր քաղաքացի ունի աշխատանքի ազատ ընտրության իրավունք, և մարդու և քաղաքացու իրավունքների և ազատությունների հավասարության սկզբունքի հետ։ Նկատի ունենալով դա՝ ամուսիններից յուրաքանչյուրը կարող է կամ վարձու աշխատանք կատարել կամ լինել ձեռնարկող, նախաձեռնող (անհատ ձեռներեց) կամ ընդհանրապես որևէ աշխատանքային գործունեությամբ չզբաղվել։ Քանի որ սահմանադրական սկզբունքի համաձայն յուրաքանչյուր քաղաքացի ունի ազատ տեղաշարժման, բնակության և գտնվելու վայրի ընտրության իրավունք, ամուսիններից յուրաքանչյուրին պատկանում է համապատասխան՝ ազատ տեղաշարժման, բնակության և գտնվելու վայրի ընտրության իրավունքները։ 


Ինչ վերաբերվում է ամուսինների գույքային իրավունքներին, ապա ՀՀ օրենսդրությունը հստակ սահմանում է, որ ամուսնության ընթացքում ամուսինների ձեռքբերած գույքը նրանց համատեղ սեփականությունն է։ 


Ամուսիններին նաև իրավունք է վերապահվում կնքել ամուսնական պայմանագիր մինչև ամուսնություն կնքելը և ամուսնության ցանկացած ժամանակահատվածում՝ փոփոխելով ընդհանուր սեփականության շրջանակը, սահմանել համատեղ, բաժնային և յուրաքանչյուրի սեփականություն՝ ամուսինների ողջ կամ յուրաքանչյուրի գույքի, կամ դրա առանձին տեսակների նկատմամբ։
2/ Բացի այդ, Օրենքի նախագծի 5-րդ հոդվածով նախատեսված լրացումը լուրջ հիմնավորման կարիք ունի, քանի որ պարզ չէ, թե ինչ չափանիշներով  է որոշվելու, թե չաշխատող ամուսինը զբաղվել է արդյոք տնային տնտեսությամբ, երեխաների խնամքով և այլն:

Պարզ չէ նաև, թե ինչ <<արդարացի փոխհատուցման>> մասին է խոսքը գնում և ինչ կարգով է այն տրամադրվելու: Անհրաժեշտ է նկատի ունենալ, որ հոդվածի շարադրանքից հստակ չի երևում` <<արդարացի փոխհատուցումը>> պետք է տա պետությունը, թե ամուսինը:

Նույն դիտողությունը վերաբերում է նաև <<Հայաստանի Հանրապետության քաղաքացիական օրենսգրքում լրացումներ կատարելու մասին>> Հայաստանի Հանրապետության օրենքի նախագծի 3-րդ հոդվածին:

4. <<Հայաստանի Հանրապետության քաղաքացիական դատավարության օրենսգրքում փոփոխություն կատարելու մասին>> Հայաստանի Հանրապետության օրենքի նախագծի 1-ին հոդվածում <<8>> թվից առաջ անհրաժեշտ է լրացնել <<1-ին մասի>> բառերը:
5. <<Հայաստանի Հանրապետության քաղաքացիական օրենսգրքում լրացումներ կատարելու մասին>> Հայաստանի Հանրապետության օրենքի նախագծի /այսուհետ` Օրենքի նախագիծ/ 1-ին հոդվածի վերաբերյալ հայտնում ենք, որ ՀՀ քաղաքացիական օրենսգրքի 2-րդ հոդվածը հավասար պայմաններ է սահմանում բոլոր ձեռնարկատիրական գործունեությամբ զբաղվող անձանց` և տղամարդկանց, և կանանց համար: Նույն մոտեցումն է ամրագրում նաև ՀՀ Սահմանադրության 33.1-րդ հոդվածը: Իսկ նախագծով նախատեսվող լրացումն ըստ էության անհավասար պայմաններ է ստեղծում, քանի որ միայն ընդգծում է կնոջ համար ստեղծվող արտոնյալ պայմանները ձեռնարկատիրական գործունեությամբ զբաղվելու համար: Գտնում ենք, որ նման մոտեցումը հակասում է ՀՀ Սահմանադրության 14.1-րդ հոդվածով ամրագրված բոլոր մարդկանց իրավահավասարության սկզբունքին:

Բացի այդ, օրենքի նախագծի նույն հոդվածում պարզ չէ, թե որոնք են <<համապատասխան միջոցները>> և պետությունն ինչպես է <<ձեռնարկելու>> դրանց իրականացումը:

6. Օրենքի նախագծի 2-րդ հոդվածը լուրջ հիմնավորման կարիք ունի, քանի որ պարզ չէ, թե ինչպես է որոշվելու, որ ամուսիններից մեկը նպաստել է մյուսի կարիերայի աճին: Գտնում ենք, որ նման ձևակերպումը պրակտիկայում կարող է լուրջ խնդիրներ առաջացնել, քանի որ նույն հանգամանքը կարող է դիտարկվել և որպես կարիերայի աճին նպաստելու հանգամանք, և որպես կարիերայի աճին խոչընդոտող հանգամանք:

7. Օրենքի նախագծի 3-րդ հոդվածի վերաբերյալ հայտնում ենք, որ պատճառված վնասը ենթակա է հատուցման բոլոր դեպքերում, և այդ առումով, սխալ ենք համարում պատճառված վնասի հատուցումը կապել բռնության գործոնի հետ: Անհրաժեշտ է նկատի ունենալ, որ Օրենսգրքի 1058-րդ հոդվածը սահմանում է վնասի հատուցման համար պատասխանատվության ընդհանուր հիմքերը, ուստի բռնության գործոնն առանձնացնելը խախտում է նշված հոդվածի հիմնական սկզբունքը:

8. <<Հայաստանի Հանրապետության ընտրական օրենսգրքում փոփոխություն կատարելու մասին>> Հայաստանի Հանրապետության օրենքի նախագծի վերաբերյալ առաջարկություններ չունենք:


9. <<Հայաստանի Հանրապետության աշխատանքային օրենսգրքում լրացումներ կատարելու մասին>> Հայաստանի Հանրապետության օրենքի նախագծի վերաբերյալ հայտնում ենք, որ լրացումներ կատարելու անհրաժեշտությունը չկա, քանի որ Օրենսգրքի 172-րդ հոդվածը հստակ կարգավորում է հղիության և ծննդաբերության արձակուրդի հետ կապված հարաբերությունները:


10. <<Հայաստանի Հանրապետության քրեական օրենսգրքում լրացում կատարելու մասին>> Հայաստանի Հանրապետության օրենքի նախագծի վերաբերյալ գտնում ենք, որ ՀՀ քրեական օրենսգիրքը նոր հոդվածով լրացնելու անհրաժեշտությունը չկա, քանի որ առաջարկվող հոդվածի դիսպոզիցիան իրավակիրառ պրակտիկայում կարող է լուրջ խնդիրներ առաջացնել, մասնավորապես` պարզ չէ, թե ինչպես պետք է ապացուցվի, որ ամուսինն իր գործողություններով դրդել է կնոջն ապօրինի աբորտ կատարելուն:


Նույն հոդվածում պարզաբանման կարիք ունի <<ինքնաբորտ>> հասկացությունը: 

                ՀՀ արդարադատության 

                նախարարի առաջին տեղակալ`   

Գ. ՄԱԼԽԱՍՅԱՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

ՀՀ արդարադատության նախարար
      պարոն Գևորգ Դանիելյանին (հավաք)

ՀՀ ֆինանսների նախարար 

      պարոն Տիգրան Դավթյանին
ՀՀ էկոնոմիկայի նախարար 

    պարոն Ներսես Երիցյանին  

ՀՀ Աշխատանքի և սոցիալական հարցերի նախարար
      պարոն Արթուր Գրիգորյանին  

----------------------------------------------------------------------------- 

ՀՀ վարչապետի հանձնարարությամբ` խնդրում եմ
 քննության առնել և ներկայացնել եզրակացություն:  

       Ժամկետ` 5 օր:

Տիկին Ամալյա Ենգոյանին
պարոն Արամ Կարապետյանին
պարոն Արթուր Սարգսյանին
-------------------------------------------

        Խնդրում եմ ամփոփել եզրակացությունները
 և պատրաստել պատասխանի նախագիծ: 

        Ժամկետ` 3 օր:

Լրամշակված տարբերակ
Պ-934-21.06.2010,02.09.2010-ՄԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության ընտանեկան օրենսգրքում փոփոխություններ եւ լրացումներ կատարելու մասին
Հոդված 1. Հայաստանի Հանրապետության  2004 թվականի նոյեմբերի 9-ի ընտանեկան օրենսգրքի (այսուհետ` օրենսգիրք) 10-րդ հոդվածի 1-ին մասը շարադրել հետեւյալ խմբագրությամբ. 

«1.Ամուuնության կնքման համար անհրաժեշտ են ամուuնացող տղամարդու եւ կնոջ փոխադարձ կամավոր համաձայնությունը եւ նրանց տաuնութ տարեկան դառնալը, բացառությամբ օրենքով նախատեսված դեպքերի:»: 

Հոդված 2. Օրենսգրքի 12-րդ հոդվածը լրացնել  նոր 2.1.-րդ մասով հետեւյալ բովանդակությամբ. 

«2.1. Բժշկական հետազոտության արդյունքների հիման վրա ամուuնական տարիք կարող է սահմանվել կանանց  համար` տաuնյոթ տարեկան տարիքի հասնելը:»: 

Հոդված 3. Ուժը կորցրած ճանաչել օրենսգրքի 13-րդ հոդվածի 3-րդ մասը: 

Հոդված 4. Օրենսգրքի 24-րդ հոդվածը լրացնել  նոր 4-րդ մասով հետեւյալ բովանդակությամբ. «4. Ամուսիններն ունեն հավասար իրավունքներ եւ հավասար հնարավորություններ:»: 

Հոդված 5. Օրենսգրքի 7-րդ գլուխը  լրացնել նոր 31.1-րդ հոդվածով  հետեւյալ բովանդակությամբ. 

«Հոդված 31.1.  ԱՄՈՒՍՆԱՑԱԾ, ՉԱՇԽԱՏՈՂ ԱՄՈՒՍՆՈՒ ԳՈՒՅՔԱՅԻՆ ԻՐԱՎՈՒՆՔՆԵՐԸ 

Չաշխատող ամուսինը, որը զբաղվել է տնային տնտեսությամբ, երեխաների խնամքով, նպաստել է ամուսնու կարիերայի աճին, ամուսնալուծվելիս կարող է ստանալ արդարացի փոխհատուցում` համատեղ կյանքում իր կատարած եւ չվճարված աշխատանքի դիմաց:»: 

Հոդված 6. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 

Լրամշակված տարբերակ
Պ-9341-21.06.2010,02.09.2010-ՄԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության քաղաքացիական օրենսգրքում լրացումներ կատարելու մասին
Հոդված 1. Հայաստանի Հանրապետության  1998 թվականի մայիuի 5-ին քաղաքացիական օրենսգրքի (այսուհետ` օրենսգիրք) 2-րդ հոդվածը լրացնել նոր 2-րդ մասով   հետեւյալ բովանդակությամբ. 

«2. Պետությունը ձեռնարկում է համապատասխան միջոցներ կանանց ձեռնարկատիրական գործունեությունը խթանելու համար:»: 

Հոդված 2. Օրենսգրքի  201-րդ հոդվածի  4-րդ  մասը  «(հիմնական վերանորոգում, վերակառուցում, վերաuարքավորում եւ այլն),» բառերից հետո լրացնել «եւ (կամ) նպաստել են ամուսիններից մեկի կարիերայի աճին,» բառերով: 

Հոդված 3. Օրենսգրքի  1058-րդ հոդվածի  1-ին  մասը  լրացնել նոր նախադասությամբ հետեւյալ բովանդակությամբ. 

« Բռնության հետեւանքով պատճառված վնասը ենթակա է արդարացի փոխհատուցման:»: 

Հոդված 4. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 
Լրամշակված տարբերակ
Պ-9342-21.06.2010,02.09.2010-ՄԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության ընտրական օրենսգրքում փոփոխություն կատարելու մասին
Հոդված 1. Հայաստանի Հանրապետության  1999 թվականի փետրվարի 5-ի ընտրական օրենսգրքի 100-րդ հոդվածի 2-րդ մասի 3-րդ նախադասությունը շարադրել հետեւյալ խմբագրությամբ. 

«Ազգային ժողովի` համամաuնական ընտրակարգով կուuակցության (կուuակցությունների դաշինքի) ներկայացրած ընտրական ցուցակում առնվազն 15 տոկոuը պետք է լինեն կանայք, ընդ որում`  առաջին  տաuնյակում, իսկ դրանից հետո` յուրաքանչյուր վեցյակում  պետք է լինի  առնվազն մեկ կին:»: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 

Լրամշակված տարբերակ
Պ-9343-21.06.2010,02.09.2010-ՄԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության աշխատանքային օրենսգրքում լրացումներ կատարելու մասին
Հոդված 1 . Հայաստանի Հանրապետության 2004 թվականի նոյեմբերի 9-ին աշխատանքային օրենսգրքի (այսուհետ` օրենսգիրք) 172-րդ հոդվածը լրացնել 4-րդ եւ 5-րդ մասերով հետեւյալ բովանդակությամբ. 

«4. Հղիության եւ ծննդաբերության արձակուրդի ընթացքում պահպանվում է աշխատողի աշխատատեղը (պաշտոնը), բացառությամբ uույն oրենuգրքի 113-րդ հոդվածի 1-ին մաuի 1-ին  կետով նախատեuված դեպքի: 

«5.Սույն հոդվածի 4-րդ մասի խախտումը առաջ է բերում օրենքով  նախատեսված պատասխանատվություն:»: 

Հոդված 2. Օրենսգրքի 173-րդ հոդվածը լրացնել 3-րդ  մասով հետեւյալ բովանդակությամբ. 

«3.Սույն հոդվածի 2-րդ մասի խախտումը առաջ է բերում օրենքով նախատեսված պատասխանատվություն:»: 

Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 

Լրամշակված տարբերակ
Պ-9344-21.06.2010,02.09.2010-ՄԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության քրեական օրենսգրքում լրացում կատարելու մասին
Հոդված 1. Հայաստանի Հանրապետության 2003 թվականի ապրիլի 18-ի քրեական օրենսգիրքը լրացնել նոր 122.1. հոդվածով հետեւյալ բովանդակությամբ. 

«ՀՈԴՎԱԾ 122.1. ԿՆՈՋՆ  ԱՊOՐԻՆԻ ԱԲՈՐՏ ԿԱՏԱՐԵԼՈՒՆ  ՀԱԿԵԼԸ 

Կնոջն ապօրինի աբորտ կատարելուն հակելը`  հորդորելու, խաբեության կամ այլ միջոցով նրա մոտ աբորտ կատարելու վճռականություն հարուցելը, եթե կինն ինքնաբորտ է  կատարել կամ դրա համար համապատասխան մասնագետի է դիմել կամ այդպիսի փորձ է կատարել` 

պատժվում է տուգանքով` նվազագույն աշխատավարձի առավելագույնը հինգհարյուրապատիկի չափով, կամ կալանքով` մեկից երեք ամիu ժամկետով, կամ  ազատազրկմամբ` առավելագույնը երկու տարի ժամկետով:»: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 

Նախագիծ
Պ-9345-02.09.2010-ՄԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության քաղաքացիական դատավարության օրենսգրքում փոփոխություն կատարելու մասին
Հոդված 1. Հայաստանի Հանրապետության 1998 թվականի հունիսի 17-ին քաղաքացիական դատավարության օրենսգրքի 92-րդ հոդվածի 8-րդ կետը ուժը կորցրած ճանաչել: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 

ՏԵՂԵԿԱՆՔ - ՀԻՄՆԱՎՈՐՈՒՄ 

«Հայաստանի Հանրապետության  ընտանեկան օրենսգրքում փոփոխություններ  եւ լրացումներ կատարելու մասին», «Հայաստանի Հանրապետության  քաղաքացիական դատավարության օրենսգրքում փոփոխություն կատարելու մասին», «Հայաստանի Հանրապետության  քաղաքացիական օրենսգրքում լրացումներ  կատարելու մասին», «Հայաստանի Հանրապետության  ընտրական  օրենսգրքում փոփոխություն կատարելու մասին», «Հայաստանի Հանրապետության  աշխատանքային  օրենսգրքում լրացումներ կատարելու մասին»  եւ «Հայաստանի Հանրապետության  քրեական  օրենսգրքում լրացում կատարելու մասին» Հայաստանի Հանրապետության օրենքի նախագծերի փաթեթի ընդունման անհրաժեշտության մասին 
«Հայաստանի Հանրապետության  ընտանեկան օրենսգրքում փոփոխություններ  եւ լրացումներ կատարելու մասին», «Հայաստանի Հանրապետության  քաղաքացիական դատավարության օրենսգրքում փոփոխություն կատարելու մասին»,  «Հայաստանի Հանրապետության  քաղաքացիական օրենսգրքում լրացումներ  կատարելու մասին», «Հայաստանի Հանրապետության  ընտրական  օրենսգրքում փոփոխություն կատարելու մասին», «Հայաստանի Հանրապետության  աշխատանքային  օրենսգրքում լրացումներ կատարելու մասին»  եւ «Հայաստանի Հանրապետության  քրեական  օրենսգրքում լրացում կատարելու մասին» Հայաստանի Հանրապետության օրենքի նախագծերի փաթեթի ընդունումը պայմանավորված է վերը նշված օրենսգրքերի ներկայացված հոդվածները Մարդու իրավունքների համընդհանուր հռչակագրի 7-րդ, 16-րդ, 23-րդ, 25-րդ, Քաղաքական եւ քաղաքացիական իրավունքների մասին միջազգային դաշնագրի 3-րդ, 23-րդ, Տնտեսական, սոցիալական եւ մշակութային իրավունքների մասին միջազգային դաշնագրի 10-րդ, Կանանց նկատմամբ խտրականության բոլոր ձեւերի վերացման մասին կոնվենցիայի 2-րդ, 6-րդ, 11-րդ, 13-րդ, 15-րդ, 16-րդ, Կանանց քաղաքական իրավունքների մասին կոնվենցիայի 3-րդ, Մարդու իրավունքների եւ հիմնարար ազատությունների պաշտպանության մասին եվրոպական կոնվենցիայի 12-րդ, Կանանց եւ տղամարդկանց հավասարության մասին հռչակագրի 1-ին, 4-րդ, 5-րդ,  6-րդ հոդվածներին եւ Վերանայված եվրոպական սոցիալական խարտիայի 1-ին մասի 27-րդ կետին, 2-րդ մասի 20-րդ հոդվածին համապատասխանեցնելու անհրաժեշտությամբ: 

ՀՀ ընտանեկան օրենսգրքի 13-րդ հոդվածի 3-րդ մասը ուժը կորցնելը չի ոտնահարում դեռ չծնված երեխայի իրավունքը,  այլ  վերացնում է տղամարդու նկատմամբ գենդերային խտրականությունը եւ վերաբերում է տղամարդու եւ կնոջ ամուսնալուծությանը եւ ոչ թե երեխայի խնամքին, հայրությանը, ալիմենտին, քաղաքացիությանը եւ այլն: Օրենսգրքի 24-րդ հոդվածը 4-րդ մասով լրացնելր բխում է ՀՀ Սահմանադրության 35-րդ, «Մարդու իրավունքների համընդհանուր հռչակագրի» 7-րդ  եւ «Կանանց նկատմամբ խտրականության վերացման մասին» կոնվենցիայի 15-րդ հոդվածների պահանջներից: Ուսումնասիրությունները ցույց են տվել, որ իրավահավասարություն ասելով, միջազգային փատաթղթերը, ի նկատի ունեն նաեւ հնարավորությունների հավասարությունը: Մինչդեռ ՀՀ սահմանադրության եւ օրենսդրության մեջ չկա հավասար հնարավորությունների մասին դրույթ: Ուստի, առաջարկվող փոփոխությունը` գենդերային հավասարակշռության է բերում ամուսինների իրավունքներն ու հնարավորությունները: Միջազգային փաստաթղթերը եւ միջազգային դատական պրակտիկան հատուկ ուշադրության են  արժանացնում միակողմանի կարերիայով ընտանիքներին: Օրենսգրքի տարբեր  հոդվածներ հռչակում են ամուսինների իրավահավասարությունը, սակայն իրականում համատեղ կյանքում, նրանք հնարավորություն չեն ունենում հավասար չափով իրականացնելու իրենց գույքային իրավունքները: Այդ նպատակով օրենսգիրքը 31.1. հոդվածով լրացնելը արդարացի փոխհատուցմամբ կպաշտպանի ամուսնալուծված եւ երբեւէ չաշխատած կնոջ գույքային իրավունքները` ստացված արտոնությունների, իրավունքների, առավելությունների փոխադարձ տրամադրմամբ: 

Հայաստանի Հանրապետության  քաղաքացիական դատավարության օրենսգրքում առաջարկվող փոփոխությունը կապված է Հայաստանի Հանրապետության     ընտանեկան օրենսգրքի 13-րդ հոդվածի 3-րդ մասը ուժը կորցրած ճանաչելու հետ: 

ՀՀ քաղաքացիական օրենսգրքում առաջարկվող լրացումները  գենդերային ճիշտ քաղաքականություն է  կանանց տնտեսական իրավունքների իրականացմանը աջակցելու եւ ամուսինների գույքային իրավունքները պաշտպանելու, ինչպես նաեւ համահունչ է Հայաստանի Հանրապետության պարտավորություններին կանանց նկատմամբ կիրառվող բռնության դեմ պայքարելու համար` սահմանելով նաեւ քաղաքացիական պատասխանատվություն: Միաժամանակ, նկատի ունենալով, որ յուրաքանչյուր ոք ունի օրենքով չարգելված ձեռնարկատիրական գործունեությամբ զբաղվելու իրավունք, իսկ ձեռնարկատիրական գործունեությունը որոշակի սահմանափակումներ է նախատեսում լիցենզավորման ինստիտուտի միջոցով, որը գործընթաց է` կապված պետական մարմինների կողմից ձեռնարկատիրական գործունեության որոշակի տեսակներով զբաղվելու  լիցենզիաների (թույլտվություն) տրման, դրանց գործողության ժամկետի երկարաձգման, վերաձեւակերպման, գործողության կասեցման եւ դադարեցման հետ, ինչպես նաեւ ենթադրում է լիցենզայի պահանջների եւ պայմանների նկատմամբ համապատասխան հսկողության իրականացում, ոստի պետությունը պետք է ձեռնարկի համապատասխան միջոցներ կանանց ձեռնարկատիրական գործունեությունը խթանելու համար: Բացի այդ, միջազգային փաստաթղթերը խրախուսում եւ պաշտպանում են կանանց սոցիալ-տնտեսական իրավունքները ( տես` Մարդու իրավունքների համընդհանուր հռչակագրի 7-րդ, Քաղաքական եւ քաղաքացիական իրավունքների մասին միջազգային դաշնագրի 3-րդ, 26-րդ, Տնտեսական, սոցիալական եւ մշակութային իրավունքների մասին միջազգային դաշնագրի 6-րդ, Կանանց նկատմամբ խտրականության բոլոր ձեւերի վերացման մասին կոնվենցիայի 11-րդ, 13-րդ, Վերանայված եվրոպական սոցիալական խարտիայի 20-րդ հոդվածները եւ Պեկինյան գործողությունների ծրագրի` «Կանայք եւ տնտեսությունը» հիմնախնդրային ոլորտը): 

Կանանց ձեռնարկատիրական գործունեությանը հատուկ ուշադրություն դարձնելու մասին է խոսում կանանց վիճակի բարելավման եւ հասարակության մեջ նրանց դերի բարձրացման 2004-2010 թվականների ազգային ծրագրիրը, համաձայն որի կանայք արտոնյալ պայմաններով վարկավորվում են փոքր եւ միջին բիզնեսը զարգացնելու համար, իսկ Փոքր եւ միջին բիզնեսի զարգացման աջակցության պետական ծրագրում խոսվում է կանանց ձեռնարկատիրական գործունեությանը հատուկ ուշադրություն դարձնելու մասին: 

ՀՀ ընտրական օրենսգրքում առաջարկվող փոփոխությունը, հստակեցումից բացի, պայմանավորված է վերը նշված միջազգային փաստաթղթերով, որոնք կանանց քաղաքական մասնակցությունն ակտիվացնելու համար նախատեսում են քվոտաներ, որը   անհրաժեշտ ժամանակավոր միջոցառում է եւ ոչ թե խտրականություն: Մասնավորապես` Պեկինյան գործողությունների ծրագրի հանձնարարականի համաձայն  մասնակից պետությունները պարտավորվել են տղամարդկանց եւ կանանաց համար ապահովել հավասար իրավունքներ եւ հավասար հնարավորություններ 50-50 հարաբերակցությամբ: 

ՀՀ աշխատանքային օրենսգրքի 172-րդ եւ 173-րդ հոդվածներում լրացումներ կատարելը, բխում է ՄԱԿ-ի Կանանց նկատմամբ խտրականության բոլոր ձեւերի վերացման մասին կոնվենցիայի 11-րդ հոդվածի 2-րդ մասի ա) կետից, որի համաձայն արգելվում է աշխատանքից ազատում հղիության եւ ծննդաբերության արձակուրդի ընթացքում կամ մայրության ընթացքում` մինչեւ երեխայի երեք տարեկան դառնալը: Այս դեպքերում պատասխանատվություն է նախատեսվում օրենքով սահմանված կարգով (տես ՀՀ քրեական օրենսգրքի 156-րդ հոդվածը:): 

ՀՀ քրեական օրենսգրքի լրացումը վերաբերում է հորդորելու, խաբեության կամ այլ միջոցով կնոջն ապօրինի աբորտ կատարելուն հակելուն:  Այս դեպքում նույնպես հանցագործության օբյեկտը կնոջ կյանքի եւ առողջության անվտանգությունն ապահովող հասարակական հարաբերություններն են, որտեղ կինը հանդես է գալիս այս հանցագործության տուժողի դերում, քանի որ նրա հանդեպ իրականացվում է թե հոգեկան եւ թե ֆիզիկական բռնություն: 

Առաջարկվող փոփոխությունները ՀՀ օրենսդրությունը կհամապատասխանեցնի  Հայաստանի Հանրապետության կողմից վավերացված միջազգային-իրավական փաստաթղթերին ու ստանձնած պարտավորություններին եւ գենդերային տեսանկյունից ներդաշնակություն կմտցնի  ՀՀ օրենսդրության մեջ: 

Նախագծի մշակման աշխատանքներին  մասնակցել է իրավաբանական գիտությունների թեկնածու Գեղեցիկ Գրիգորյանը: 
ՀՀ ԸՆՏԱՆԵԿԱՆ ՕՐԵՆՍԳԻՐՔ

	Հոդված 10.
	Ամուսնության կնքման պայմանները


 1. Ամուսնության կնքման համար անհրաժեշտ են ամուսնացող տղամարդու և կնոջ փոխադարձ կամավոր համաձայնությունը և նրանց ամուսնական տարիքի՝ կանանց համար՝ տասնյոթ, իսկ տղամարդկանց համար տասնութ տարեկան տարիքի հասնելը։
«1.Ամուuնության կնքման համար անհրաժեշտ են ամուuնացող տղամարդու եւ կնոջ փոխադարձ կամավոր համաձայնությունը եւ նրանց տաuնութ տարեկան դառնալը, բացառությամբ օրենքով նախատեսված դեպքերի:»: 

2. Արգելվում է ամուսնության կնքումը սույն օրենսգրքի 11-րդ հոդվածով նախատեսված հանգամանքների առկայության դեպքում:

	Հոդված 12.
	Ամուսնացող անձանց բժշկական հետազոտությունը


 1. Ամուսնացող անձանց բժշկական հետազոտությունը, ինչպես նաև բժշկագենետիկական և ընտանիքի պլանավորման հարցերով խորհրդատվությունն անցկացնում են առողջապահական կազմակերպությունները՝ պետության կողմից երաշխավորված ամենամյա առողջապահական նպատակային ծրագրերի շրջանակներում ամուսնացող անձանց ցանկությամբ։

2. Ամուսնացող անձի հետազոտության արդյունքները համարվում են բժշկական գաղտնիք: Այդ արդյունքները հետազոտություն անցած անձի համաձայնությամբ կարող են հաղորդվել այն անձին, որի հետ նա մտադիր է ամուսնանալ:

«2.1. Բժշկական հետազոտության արդյունքների հիման վրա ամուuնական տարիք կարող է սահմանվել կանանց  համար` տաuնյոթ տարեկան տարիքի հասնելը:»: 

3. Եթե ամուսնացած անձը մյուս ամուսնուց թաքցրել է ամուսնության պետական գրանցման պահին իր մոտ սեռավարակի (ընդ որում՝ մարդու իմունային անբավարարության վիրուսի), ինչպես նաև հոգեկան հիվանդության և թմրամոլության, թունամոլության առկայության փաստը, ապա մյուս ամուսինն իրավունք ունի ամուսնությունն անվավեր ճանաչելու համար դիմելու դատարան։

	Հոդված 13.
	Ամուսնության դադարման հիմքերը


 1. Ամուսնությունը դադարում է ամուսիններից մեկի մահվան կամ նրան դատարանի կողմից մահացած ճանաչելու հետևանքով։

2. Ամուսնությունը կարող է դադարել ամուսնալուծության միջոցով՝ ամուսինների կամ ամուսիններից մեկի դիմումի հիման վրա, ինչպես նաև դատարանի կողմից անգործունակ ճանաչված ամուսնու խնամակալի դիմումի հիման վրա:

3. Ամուսինը, առանց կնոջ համաձայնության, իրավունք չունի ամուսնալուծության դիմում ներկայացնելու կնոջ հղիության ընթացքում: Ուժը կորցրած ճանաչել
	Հոդված 24.
	Ամուսինների իրավահավասարությունն ընտանիքում


 1. Ամուսիններից յուրաքանչյուրն ազատ է աշխատանք, զբաղմունք, մասնագիտություն, բնակության վայր ընտրելու հարցում։ 

2. Մայրության, հայրության, երեխաների դաստիարակության և կրթության, ինչպես նաև ընտանեկան կյանքի այլ հարցեր ամուսինները համատեղ լուծում են՝ ելնելով ամուսինների իրավահավասարության սկզբունքից։

3. Ամուսիններն ընտանիքում պարտավոր են իրենց հարաբերությունները կառուցել փոխադարձ օգնության և հարգանքի վրա, նպաստել ընտանիքի ամրությանը, հոգ տանել իրենց երեխաների բարեկեցության ու զարգացման համար։

«4. Ամուսիններն ունեն հավասար իրավունքներ եւ հավասար հնարավորություններ:»: 

«Հոդված 31.1.  ԱՄՈՒՍՆԱՑԱԾ, ՉԱՇԽԱՏՈՂ ԱՄՈՒՍՆՈՒ ԳՈՒՅՔԱՅԻՆ ԻՐԱՎՈՒՆՔՆԵՐԸ 

Չաշխատող ամուսինը, որը զբաղվել է տնային տնտեսությամբ, երեխաների խնամքով, նպաստել է ամուսնու կարիերայի աճին, ամուսնալուծվելիս կարող է ստանալ արդարացի փոխհատուցում` համատեղ կյանքում իր կատարած եւ չվճարված աշխատանքի դիմաց:»: 

ՀՀ ՔԱՂԱՔԱՑԻԱԿԱՆ ՕՐԵՆՍԳԻՐՔ

 

	Հոդված 2.
	Ձեռնարկատիրական գործունեություն 


 Ձեռնարկատիրական է համարվում անձի ինքնուրույն, իր ռիսկով իրականացվող գործունեությունը, որի հիմնական նպատակը գույք օգտագործելուց, ապրանքներ վաճառելուց, աշխատանքներ կատարելուց կամ ծառայություններ մատուցելուց շահույթ ստանալն է: 

 «2. Պետությունը ձեռնարկում է համապատասխան միջոցներ կանանց ձեռնարկատիրական գործունեությունը խթանելու համար:»: 
	 Հոդված 201. 
	Ամուսինների ընդհանուր սեփականությունը 


 1. Ամուսնության ընթացքում ամուսինների ձեռք բերած գույքը նրանց համատեղ սեփականությունն է, եթե այլ բան նախատեսված չէ նրանց միջև կնքված պայմանագրով: 

2. Մինչև ամուսնությունն ամուսիններից յուրաքանչյուրի գույքը, ինչպես նաև ամուսնության ընթացքում ամուսիններից մեկի նվեր կամ ժառանգություն ստացած գույքը նրա սեփականությունն է: 

3. Անհատական օգտագործման գույքը (հագուստը, կոշիկը և այլն), բացառությամբ թանկարժեք իրերի և պերճանքի առարկաների, եթե նույնիսկ այն ձեռք է բերվել ամուսնության ընթացքում ամուսինների ընդհանուր միջոցների հաշվին, համարվում է այն ամուսնու սեփականությունը, որն այդ գույքն օգտագործել է: 

4. Ամուսիններից յուրաքանչյուրի գույքը կարող է ճանաչվել նրանց համատեղ սեփականություն, եթե պարզվի, որ ամուսնության ընթացքում ամուսինների ընդհանուր գույքի կամ մյուս ամուսնու անձնական գույքի հաշվին կատարվել են ներդրումներ, որոնք նշանակալի չափով ավելացրել են այդ գույքի արժեքը (հիմնական վերանորոգում, վերակառուցում, վերասարքավորում և այլն), եւ (կամ) նպաստել են ամուսիններից մեկի կարիերայի աճին եթե այլ բան նախատեսված չէ ամուսինների միջև կնքված պայմանագրով: 

5. Ամուսիններից մեկի պարտավորությունների համար կարող է բռնագանձում տարածվել նրա սեփականության ներքո գտնվող գույքի, ինչպես նաև ամուսինների ընդհանուր գույքում նրա բաժնի վրա: 

	Հոդված 1058. 
	Վնասի հատուցման համար պատասխանատվության ընդհանուր հիմքերը 

	
	


1. Քաղաքացու անձին կամ գույքին, ինչպես նաև իրավաբանական անձի գույքին պատճառված վնասը լրիվ ծավալով ենթակա է հատուցման այն պատճառած անձի կողմից: 

Վնասի հատուցման պարտականությունն օրենքով կարող է դրվել վնաս չպատճառած անձի վրա: 

«Բռնության հետեւանքով պատճառված վնասը ենթակա է արդարացի փոխհատուցման:»: 
2. Վնաս պատճառած անձն ազատվում է այն հատուցելուց, եթե ապացուցում է, որ վնասն իր մեղքով չի պատճառվել: Օրենքով կարող է նախատեսվել վնասի հատուցում` վնաս պատճառողի մեղքի բացակայությամբ: 

3. Օրինաչափ գործողություններով պատճառված վնասը հատուցվում է օրենքով նախատեսված դեպքերում: 

4. Վնասի հատուցումը կարող է մերժվել, եթե վնասը պատճառվել է տուժողի խնդրանքով կամ համաձայնությամբ:

5. Պատճառված վնասի համար պատասխանատվությունից ազատվում է այն անձը, որն օգնություն է ցուցաբերել այլ անձի և (կամ) օգնության նպատակով անհատույց կարգով որևէ գույք է տրամադրել ի շահ այլ անձի, եթե վնասի չափը չի գերազանցում ցուցաբերած օգնության կամ տրված օգնության չափը:

(1058-րդ հոդվածը լրաց. 21.02.07 ՀՕ-110-Ն)
ՀՀ ԸՆՏՐԱԿԱՆ ՕՐԵՆՍԳԻՐՔ

	Հոդված 100.
	Ազգային ժողովի` համամասնական ընտրակարգով պատգամավորության թեկնածուներ առաջադրելը 


 1. Կուսակցություններն Ազգային ժողովի` համամասնական ընտրակարգով ընտրություններին մասնակցելու հայտը ներկայացնում են կենտրոնական ընտրական հանձնաժողով` իրենց մշտապես գործող մարմնի որոշմամբ: Կուսակցությունների դաշինքներն Ազգային ժողովի՝ համամասնական ընտրակարգով ընտրություններին մասնակցելու հայտը ներկայացնում են Կենտրոնական ընտրական հանձնաժողով` դաշինքի անդամ կուսակցությունների մշտապես գործող մարմինների վավերացրած որոշմամբ:

2. Յուրաքանչյուր կուսակցություն իրավունք ունի առաջադրել պատգամավորության թեկնածուների միայն մեկ ցուցակ: Կուսակցությունների դաշինքում ընդգրկված կուսակցությունն իրավունք չունի իր անունից թեկնածուների առանձին ցուցակ առաջադրել: Ազգային ժողովի` համամասնական ընտրակարգով կուսակցության (կուսակցությունների դաշինքի) ներկայացրած ընտրական ցուցակում առնվազն 15 տոկոսը պետք է լինեն կանայք, ընդ որում, ընտրական ցուցակի առնվազն յուրաքանչյուր տասներորդը պետք է լինի կին: Համամասնական ընտրակարգով կուսակցության ներկայացրած ընտրական ցուցակում կարող են ընդգրկվել նաև անկուսակցականներ: «Ազգային ժողովի` համամաuնական ընտրակարգով կուuակցության (կուuակցությունների դաշինքի) ներկայացրած ընտրական ցուցակում առնվազն 15 տոկոuը պետք է լինեն կանայք, ընդ որում`  առաջին  տաuնյակում, իսկ դրանից հետո` յուրաքանչյուր վեցյակում  պետք է լինի  առնվազն մեկ կին:»: 

3. Ազգային ժողովի ընտրություններին մասնակցելու մասին կուսակցության (կուսակցությունների դաշինքի) հայտին կցվում են` 

1) կուսակցության կանոնադրությունը (կուսակցությունների դաշինքի դեպքում` դաշինքում ընդգրկված բոլոր կուսակցությունների կանոնադրությունները), դաշինքի անվանման վերաբերյալ փաստաթուղթը: 

2) կուսակցության մշտապես գործող մարմնի որոշումն (կուսակցությունների դաշինքի դեպքում` դաշինքի անդամ կուսակցությունների մշտապես գործող մարմինների համատեղ որոշումը) Ազգային ժողովի` համամասնական ընտրակարգով թեկնածուներ առաջադրելու մասին ընտրական ցուցակի վերաբերյալ, որում համարակալմամբ նշվում են առաջադրվող թեկնածուների կուսակցական պատկանելությունը, ազգանունը, անունը, հայրանունը, ծննդյան տարեթիվը, ամիսը, ամսաթիվը, անձնագրի համարը, հաշվառման վայրը, աշխատանքի վայրը և պաշտոնը (զբաղմունքը). 

3) (3-րդ ենթակետն ուժը կորցել է 19.05.05 ՀՕ-101-Ն) 

4) (4-րդ ենթակետն ուժը կորցել է 19.05.05 ՀՕ-101-Ն) 

5) (5-րդ ենթակետն ուժը կորցել է 19.05.05 ՀՕ-101-Ն)
6) կուսակցության (կուսակցությունների դաշինքի) ընտրական ցուցակով առաջադրված թեկնածուների գրավոր հայտարարությունը` պատգամավորության թեկնածու գրանցվելու համաձայնության մասին.

7) (7-րդ ենթակետն ուժը կորցել է 19.05.05 ՀՕ-101-Ն)
8) կուսակցությունների դաշինքում ընդգրկված կուսակցությունների ներկայացրած առանձին ընտրական ցուցակները: 

4. (4-րդ կետն ուժը կորցել է 22.12.06 ՀՕ-1-Ն) 

5. Կուսակցությունն իր մշտապես գործող մարմնի որոշմամբ, իսկ կուսակցությունների դաշինքը՝ անդամ կուսակցությունների մշտապես գործող մարմինների վավերացրած որոշմամբ կենտրոնական ընտրական հանձնաժողովում ընտրության ամբողջ ընթացքում հավատարմագրման համար ներկայացնում է մինչև 2 լիազոր ներկայացուցչի տվյալները (ազգանունը, անունը, հայրանունը, ծննդյան տարեթիվը, աշխատանքի վայրը և պաշտոնը (զբաղմունքը): 

6. (6-րդ կետն ուժը կորցել է 19.05.05 ՀՕ-101-Ն)
7. (7-րդ կետը հանվել է 03.07.02 ՀՕ-406-Ն)
8. Ազգային ժողովի` համամասնական ընտրակարգով Ազգային ժողովում մանդատներ ստացած կուսակցության (կուսակցությունների դաշինքի) ընտրական գրավի գումարը վերադարձվում է կուսակցությանը (կուսակցությունների դաշինքին), իսկ ընտրական գրավը նախընտրական հիմնադրամից վճարված լինելու դեպքում` նախընտրական հիմնադրամ, իսկ մանդատներ չստացած կուսակցությունների (կուսակցությունների դաշինքների) ընտրական գրավը փոխանցվում է պետական բյուջե: 

9. (9-րդ կետն ուժը կորցել է 19.05.05 ՀՕ-101-Ն)
10. (10-րդ կետն ուժը կորցել է 19.05.05 ՀՕ-101-Ն)
11. Ընտրություններն անվավեր ճանաչվելու դեպքում ընտրական գրավի գումարը վերադարձվում է: (100-րդ հոդվածը փոփ., լրաց. 03.07.02 ՀՕ-406-Ն, 19.05.05 ՀՕ-101-Ն, 22.12.06 ՀՕ-1-Ն)
ՀՀ ԱՇԽԱՏԱՆՔԱՅԻՆ ՕՐԵՆՍԳԻՐՔ

	Հոդված 172.
	Հղիության և ծննդաբերության արձակուրդը


1. Աշխատող կանանց տրամադրվում է հղիության և ծննդաբերության արձակուրդ`  

1) 140 օր (70 օր` հղիության, 70 օր` ծննդաբերության). 

2) 155 օր (70 օր` հղիության, 85 օր` ծննդաբերության)` բարդ ծննդաբերության դեպքում. 

3) 180 օր (70 օր` հղիության, 110 օր` ծննդաբերության)` միաժամանակ մեկից ավելի երեխաներ ունենալու դեպքում: 

Այդ արձակուրդը հաշվարկվում է միասին և կնոջը տրամադրվում է ամբողջությամբ: Ժամանակից շուտ ծննդաբերելու դեպքում հղիության արձակուրդի չօգտագործված օրերը գումարվում են ծննդաբերության արձակուրդի օրերին: 

2. Նորածին որդեգրած կամ նորածնի խնամակալ նշանակված աշխատողին տրամադրվում է արձակուրդ` որդեգրելու կամ խնամակալ նշանակվելու օրվանից մինչև նորածնի 70 օրական (երկու և ավելի նորածին որդեգրելու կամ երկու և ավելի նորածնի խնամակալ նշանակվելու դեպքում` մինչև նորածինների 110 օրական) դառնալը: 

3. Սույն հոդվածի 1-ին և 2-րդ մասերով նախատեսված դեպքերում արձակուրդի համար վարձու աշխատողին վճարվում է ժամանակավոր անաշխատունակության նպաստ Հայաստանի Հանրապետության օրենսդրությամբ սահմանված կարգով:

(172-րդ հոդվածը փոփ. 24.10.05 ՀՕ-210-Ն)

«4. Հղիության եւ ծննդաբերության արձակուրդի ընթացքում պահպանվում է աշխատողի աշխատատեղը (պաշտոնը), բացառությամբ uույն oրենuգրքի 113-րդ հոդվածի 1-ին մաuի 1-ին կետով նախատեuված դեպքի: 

«5.Սույն հոդվածի 4-րդ մասի խախտումը առաջ է բերում օրենքով  նախատեսված պատասխանատվություն:»: 
	Հոդված 173.
	Մինչև երեք տարեկան երեխայի խնամքի համար տրամադրվող արձակուրդը


1. Երեխային փաստացի խնամող ընտանիքի մոր (խորթ մոր), հոր (խորթ հոր), տատի, պապի կամ այլ հարազատի (այդ թվում` երեխային խնամակալ նշանակված անձի) ցանկությամբ տրամադրվում է երեխայի խնամքի արձակուրդ մինչև երեխայի երեք տարեկան դառնալը: Արձակուրդը վերցվում է ամբողջությամբ կամ մաս առ մաս: Նման իրավունք ունեցող աշխատողը այն կարող է ստանալ արտահերթ: 

2. Արձակուրդի ընթացքում պահպանվում է աշխատողի աշխատատեղը (պաշտոնը), բացառությամբ սույն օրենսգրքի 113-րդ հոդվածի 1-ին մասի 1-ին և 2-րդ կետերով նախատեսված դեպքերի:

«3.Սույն հոդվածի 2-րդ մասի խախտումը առաջ է բերում օրենքով նախատեսված պատասխանատվություն:»: 
ՀՀ ՔԱՂԱՔԱՑԻԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳԻՐՔ

	Հոդված 92. 
	Հայցադիմումը վերադարձնելը 


 1. Դատավորը վերադարձնում է հայցադիմումը, եթե`

1) չեն պահպանվել սույն օրենսգրքի 87 հոդվածում սահմանված` հայցադիմումի ձևին և բովանդակությանն առաջադրվող պահանջները.

2) հայցադիմումն ստորագրված չէ կամ ստորագրել է այն ստորագրելու լիազորություն չունեցող անձը կամ այնպիսի անձ, որի պաշտոնեական դրությունը նշված չէ.

3) գործն ընդդատյա չէ տվյալ դատարանին.

4) այլ դատարանի կամ արբիտրաժային տրիբունալի վարույթում առկա է նույն անձանց միջև, նույն առարկայի մասին և միևնույն հիմքերով վեճի վերաբերյալ գործ.

5) չեն ներկայացվել սահմանված կարգով և չափով պետական տուրքի վճարումը հավաստող փաստաթղթեր, իսկ այն դեպքերում, երբ օրենքով նախատեսված է պետական տուրքի վճարումը հետաձգելու կամ տարաժամկետելու կամ դրա չափը նվազեցնելու հնարավորություն` բացակայում է դրա վերաբերյալ միջնորդությունը կամ նման միջնորդությունը մերժվել է.

6) մեկ հայցադիմումում միացված են մեկ կամ մի քանի պատասխանողներին ուղղված միմյանց հետ չկապված պահանջներ.

7) մինչև հայցադիմումը վարույթ ընդունելու մասին որոշում կայացնելը հայցվորը դիմել է այն վերադարձնելու մասին.

8) ամուսինը կնոջ հղիության ժամանակ կամ երեխան ծնվելուց հետո` մեկ տարվա ընթացքում, առանց կնոջ համաձայնության ամուսնալուծության դիմում է տվել:
2. Դատարանը, սույն օրենսգրքի 144-րդ հոդվածի 2-րդ կետով սահմանված կարգով, հայցադիմումը վերադարձնելու մասին կայացնում է որոշում` հայցադիմումն ստանալու օրվանից եռօրյա ժամկետում որոշումը, հայցադիմումը և դրան կից փաստաթղթերը պատշաճ ձևով ուղարկելով հայցվորին:

3. Հայցադիմումում թույլ տրված խախտումները վերացվելու և եռօրյա ժամկետում դատարան կրկին ներկայացվելու դեպքում հայցադիմումը դատարանում ընդունված է համարվում սկզբնական ներկայացնելու օրը:

4. Հայցադիմումը վերադարձնելու մասին առաջին ատյանի դատարանի որոշումը կարող է բողոքարկվել վերաքննիչ դատարան հայցվորի կողմից այն ստանալուց հետո` եռօրյա ժամկետում:

5. Որոշումը վերացվելու դեպքում հայցադիմումը համարվում է դատարանում ընդունված սկզբնական ներկայացման օրը:

(92-րդ հոդվածը փոփ., լրաց., խմբ. 18.02.04 ՀՕ-36-Ն, փոփ. 25.12.06 ՀՕ-61-Ն, խմբ. 21.02.07 ՀՕ-98-Ն, փոփ. 28.11.07 ՀՕ-277-Ն) 

